
Lierni Apaolaza Urdanpileta
Bi hamarkada pasatxo darama-
tza Kukuka eskolak udalerrian 
lanean, bertako biztanleak dan-
tza eta antzerkia bezalako dizi-
plina artistikotan trebatzen eta 
izena ematen dutenei gorputza-
ren adierazpide horien gakoak 
erakusten. Hilaren 3tik 7ra 23. 
Antzerki eta Dantza Astea os-
patu zuten, eta, egun berezi 
horiek errematatzeko, 20+3 ur-
teurren festa aurrera eraman 
zuten 8an, Okendo plazan.

Oaintxe in deu! txarangako 
kideak banaka-banaka iritsi 
ziren Okendora. Instrumentuak 
prestatu bitartean,Kukukako 
kideek eszenatokia atondu zuten. 
Era berean, irakasleak karak-
terizatu egin ziren kale antzer-
kian aritzeko, hots maskara eta 
berariazko arropak janzten. 
11:30ean abiatu zen kalejira eta 
horrekin batera hasi zen herri-

ko arte eszenikoen eskolaren 
festa handia.

Enparantza horretatik abiatu 
eta Sagardotegi kaletik itzulin-
gurua eginda, Okendora buelta-
tu ziren, komentu parean izan 
ondoren. Kukukako irakasleek 
gidatu zuten txaranga. Kalejira 
antzezteko beta izan zuten, an-
tzezlan txikiak egin baitzizkien 
inguruan bildutako publikoari, 
geldiuneetan. Oaintxe in deu! 
taldekoek pare bat kanta gehia-
go jo zituzten, herrian barrena 
jarraitu aurretik.

'Zor diegun memoria'
Txarangak txaranga eta kalejirak 
kalejira, Zor diegun memoria 
emanaldia egin zuten ondoren. 
Obra horrek Ihitten Elkartearen 
Lasarte-Oria: istorio zumez egina 
dokumentala izan du erreferentzia. 
Ikus-entzunezko horretan, her-
rriaren bilakaera, identitatea eta 

beste gai ugari landu dituzte ho-
rren guztiaren lekuko izan, izaten 
ari eta izango diren herriko ema-
kume batzuen ikuspuntuetatik 
eta bizipenetatik. Hori oinarri 
izan du Uxue Odriozolak, hark 
ondu eta zuzendu baitu. 30 mi-
nutu iraun zituen, eta bukaeran, 
eskertzak eman zituzten dantza-
riek: zuzendariari, Lierni Rekon-
dori eta Nikola Iraolari; abeslari, 
hizlari eta biolin jotzaile lanetan 
aritu baitziren, hurrenez hurren.

Segidan, bazkari herrikoia egin 
zuten. Menua goxoa dastatu zuten: 
paella, edariak eta kafea. Alabai-
na, goxoena azkenburukoa izan 
zen, finean, postre lehiaketa egin 
zutelako. Mahaikide bakoitzak 
jaki bakoitzeko mokadu bat pro-
batu, eta gustukoenaren alde 
bozkatu zuen. Bazkariari esker 
biziberrituta, Auskalo talde gaz-
tearen kontzertuarekin amaitu 
zuten festa erraldoia.

Kukukako dantzari taldeetako bat, 'Zor diegun memoria' emanaldia aurrera eramaten. TXINTXARRI

Urteurren festa berezi 
batekin biribildu  
dute aste bereziena
Kukuka antzerki eta Dantza Eskolako kideek kurtso osoan zehar landutakoa erakutsi 
dute Manuel lekuona Kultur Etxean. Hori nahikoa ez eta gogotik ospatu dute 23. 
urtemuga, Okendo plazan, ikuskizunak eta jai kutsuko bestelako jarduerak uztartuta

Egindako lana eskertu zioten dantzariek Uxue Odriozolari, zuzendariari. TXINTXARRI

Kale antzerki emanaldiak egin zituzten Kukukako irakasleek. TXINTXARRI

Auskalo taldeak girotu zuen festa eguneko arratsaldea. TXINTXARRI

Kultur etxean egin zituzten 23. Antzerki eta Dantza Asteko emanaldiak. TXINTXARRI

Lierni Apaolaza Urdanpileta
Urtero legez, Brancussi margo-
laritza akademiako ikasleek 
erakusketa egin dute Antonio 
Mercero gunean. Haurrek krea-
tibitate handiarekin ondu di-
tuzte euren margolanak nahiz 
eskulanak eta senide artean 
aurkeztu dituzte. Nabarmen-
tzekoa da Jose Manuel Monge 
irakasleak zuzentzen duen aka-
demiak 25 urte bete dituela eta 
ikasle ohiek egindako obrak 
ere ikusgai jarri dituztela. Pin-
tura horiek Chillida Leku, Zi-
pristin eta La Primavera en la 
Plaza Gipuzkoa lehiaketak ira-
bazi zituzten. Erakusketa ikus-
teko azken eguna gaurkoa (hi-
lak 13) da, 18:30etik 20:30era.

Ikasle mordo baten lanak jarri dituzte ikusgai Antonio Mercero guneko erakusketa aretoan. TXINTXARRI

Mende laurden bete du 
Brancussi akademiak
ikasturte bakoitzean bezala, eskola horretako ikasleen lanak ikusgai jarri dituzte 
antonio Mercero gunean. Horrez gain, 25. urtemuga ospatzeko, estudiante ohi 
batzuen obrak ere zintzilikatu dituzte hormetan, zenbait lehiaketa irabazi dituztenak

Jose Manuel Monge irakaslea (erdian), akademiako ikasle ohiekin. TXINTXARRI

TXINTXARRI

San Pedrock aurkeztu dute
San Pedrock egitasmoa aurkeztu dute Andatza tabernan. Ekimena hilaren 
28an eta 29an aurrera eramango dute, izen bera duen plazan. 
Programaren sustatzaile Javi Morak jakinarazi du San Pedro Jaiekiko 
"kutsu alternatiboa" izango duela, rocka erdigunean jartzeko Lasarte-
Orian. Horrekin batera, herritarrak bertaratzeko gonbitea zabaldu du. 

Hainbat taldek eta eragileek hartuko dute parte jai honetan. Festa Saito 
Gimnasioko Patrik hasiko du, rock generoko abestiekin batera, Zumba 
Rock saioa egingo baitu, larunbata 28ko bazkaldorduan. Egun bereko 
arratsaldean, The Noise Makers talde lasarteoriatarrak Plateroren eta 
Barricadaren bertsioak joko ditu, eta haien ostean, herriko Kalean talde 
beteranoa oholtzaratuko da. Igande goizean ez da ekitaldirik izango, jaia 
arratsaldean itxiko baita Bamms eta Besark taldeen erakustaldiekin, 
hurrenez hurren. 

Lasarte-Oriako Udalak jakina-
razi du Zumaburu kaleko 3, 5 
eta 7 atarietako eta inguruko 
komertzioetako ura moztuko 
duela hilaren 16an, 10:00etatik 
13:00etara, hornidura sarearen 
lanak direla-eta. 

Bestalde, hilaren 17tik 18ra, 
22:00etatik 06:00etara, asfaltatze 
lanak egingo dituzte Hipodromo 
etorbidean (1-3) eta Blas de Lezo 
kaleko 16. zenbakian.

Ur mozketa eta gaueko 
asfaltatze lanak, 
zenbait gunetan

Udalaren jabetzako Babes Ofi-
zialeko Etxebizitzen alokairu 
erregimeneko esleipena arautu-
ko duen ordenantza berrira 
begira, aurretiazko kontsulta 
publikoaren prozesua martxan 
jarri du erakunde horrek. Hila-
ren 26a izango da parte hartze-
ko azken eguna, aurrez aurre 
(udaletxeko erregistroan) nahiz 
telematikoki (egoitza elektroni-
koaren bidez).

Babes Ofizialeko 
Etxebizitzei buruzko 
kontsulta egingo dute

Txintxarri
Lasarte-Oriako udaletxeko pleno 
aretoan bilkura berezia izan dute 
berriki. Udalerriko Lehen Hez-
kuntzako ikastetxeetako ikasleak 
izan dira protagonistak, eta ingu-
rumenari buruzko hausnarketak 
eta proposamenak azaldu dizkie-
te udal ordezkariei, ikasturte osoan 
egindako lanaren emaitza gisa. 
Haurrek hiru esparru nagusitan 
partekatu dituzte euren kezka eta 
proposamenak: hondakinen ku-
deaketa, efizientzia energetikoa 
eta hirian eta inguruetan landa-
redia berreskuratzea. Hainbat 
proposamen zehatz helarazi diz-
kiete ikasleek herriko erakundea-
ri osoko bilkura horri esker, bes-
teak beste, edukiontzien funtzio-
namendua hobetzea, berdeguneak 
zabaltzea edota kale eta parkeetan 
argiztapen eraginkorragoa jartzea.

Ikasleek ez ezik, Agustin Valdi-
via alkateak, Herritarren Partai-
detzarako zinegotzi Nagore Dura-
nek, Zerbitzu Publikoetako zine-
gotzi David Mateosek eta Hezkun-
tza eta Gazteriako zinegotzi 
Maite Iglesiasek ere parte hartu 
dute  bilkuran, eta planteatutako 
galderei erantzun diete; horrekin 
batera, hainbat udal jarduni bu-
ruzko informazioa ere eskaini 
dute.

Gai nabarmenen artean, hainbat 
problematika jorratu dituzte, arra-

toien ugaritzearena kasu. Gertae-
ra hori, nagusiki, edukiontzietatik 
kanpo hondakinak pilatzearekin 
eta kaleko animaliak (katuak eta 
usoak, esaterako) modu desegokian 
elikatzearekin lotu dute.

Berdeguneei dagokienez, azpi-
marratu dute etxebizitzen erai-
kuntzaren eta berdeguneen arte-
ko oreka mantentzearen garrantzia 
Era berean, ahotan izan dute 
Atsobakarren irekitzear duten ur 
parke berria.

Energiaren arloari dagokionez, 
berriz, tokiko komunitate energe-
tikoaren garapena positiboki ba-
loratu dute, baita eguzki plaken 
erabilera sustatzearena ere. Horrez 
gain, jakinarazi dute udal flotak 
ibilgailu elektrikoak erabiltzen 
hasiko direla pixkanaka, eta au-

tobus % 100 elektriko bat jarriko 
dela laster.

Azkenik, argiteria publikoarekin 
lotutako gaiak jorratu dituzte. 
Ekintza bandalikoen ondorioz 
izandako hainbat itzalaldiren be-
rri eman dute, eta argi intentsi-
tatea doitu eta kutsadura saihes-
teko sentsoreak eta erregulagailuak 
instalatzeko planak iragarri di-
tuzte udal ordezkariek.

Hala, zorion mezua helarazi die 
alkateak ikastetxeetako ordezka-
ri gazteei: "Zorionak eman nahi 
dizkizuegu egindako lan zorrotza-
gatik eta gaur ekarri dituzuen 
proposamen errealista eta beha-
rrezkoengatik. Zuei entzuteak 
Lasarte-Oria hobetzen eta uda-
lerri jasangarriago baterantz 
aurrera egiten laguntzen digu".

Udal ordezkariekin talde argazkia atera zuten partdaideek. LASARTE-ORIAKO UDALA

Gazteena izan da 
udalbatzar aretoa
Herriko ikastetxeetako lehen Hezkuntzako gazteek iraunkortasunaren,  
hondakinen, energiaren eta berdeguneen gaineko proposamenak egin  
dizkiote udalari. Udalbatzar aretoan batu dira ikasleak udal ordezkariekin

Txintxarri
Irailaren 29an hasiko da Lasar-
te-Oriako Udaleko Kultura 
sailak kudeatzen duen datorren 
ikasturteko dantza ikastaldia. 

Hala jakinarazi du aipatu sail 
horretako zinegotzi Ainara 
Elicecheak, eta esan, ekainaren 
18ra arteko iraupena izango 
duela.

Azaldu du, gainera, 6 urtetik 
gorako herritarrei zuzenduta 
dagoela eskaintza. Adinaren 
araberako talde eta askotariko 
mailak aurreikusi dituzte, eta 
saioen helburua da mugimen-
dua eta dantza klasikoaren 
aurkikuntzaren eta esplora-
zioaren bidez gorputz kontzien-
tzia bultzatzea.

Interesdunek aurrez aurre 
egin beharko dute matrikula, 
Manuel Lekuona Kultur Etxean, 
honako ordutegian: 09:00etatik 
13:00etara. Ordutegi horretan 

bertaratu ezin dutenentzat, 
ordea, eraikineko atezaintzan 
izen emateko orriak utziko 
dituztela ere argitu du udal 
ordezkariak. horiek arratsal-
detan jaso ahal izango dituzte, 
eta atezaintzan bertan entre-
gatu beharko dituzte. Sinadu-
ra elektronikoa dutenek, uda-
laren erregistro bidez ere bi-
dali ahal izango dute.

Ikastaroa bederatzi hilabe-
tetan (urritik irailera) ordain-
duko dela ere nabarmendu du 
Kultura zinegotziak, eta ohar-

tarazi, gazte txartela duten 
erabiltzaileek % 10eko deskon-
tua izango dutela.

Herritarrak dantza ikastal-
dian izena ematera animatu 
ditu Kultura zinegotzi Ainara 
Elicecheak: "Aukera bikaina 
da bai haurrek, baita helduek 
dantzaz gozatzeko ingurune 
hezitzaile, sortzaile eta kali-
tatezko batean. Izen ematea 
ahalik eta gehien erraztu nahi 
dugu, horregatik, formularioa 
entregatzeko hainbat bide ja-
rri ditugu".

2025-2026 ikasturteko dantza 
ikastaroetan aurrematrikula 
egiteko epea zabaldu du udalak

Hilaren 16ra arte egin ahal izango dute herritarrek 
aurrematrikulazioa Manuel lekuona Kultur Etxean

Udal ordezkariak eta Artelatzekoa ekimenaren aurkezpen agerraldian. TXINTXARRI

Birziklatzearen erronkan jarri du 
fokua aurtengo Aste Berdeak
Hilaren14ra arteko iraupena izango du aurtengo aste 
Berdeak. Birziklatzearen erronka izango du ardatz

Txintxarri
Gaikako bilketan jarriko du fokua 
aurtengo ekimenak, eta hari mu-
tur horri tiraka, alkateak hartu 
du hitza lehenik. Lasarte-Oriako 
zenbait datu mahaigaineratu ditu. 
Azaldu du, adibidez, iaz, hau da, 
2024an sortutako hiri hondakinen 
% 51,7 bildu zela gaika, eta, aur-
ten, berriz, unera arteko datuen 
arabera, 1,9 puntu hazi dela zifra 
hori; % 53,6 bildu da gaika. 

Datu horiek hazkundea agertzen 
duten arren, Valdiviak gogorara-
zi du oraindik ere urrun daudela 
indarrean dagoen araudiak eza-
rritako helburuetatik (2030. urte-
rako % 60koa beharko du izan 
gaikako bilketaren ehunekoak).

Gauzak horrela, eta zifrok eza-
gutarazita, alkateak eskerrak eman 
dizkie egunero-egunero hondaki-
nak gaika biltzen dituzten herri-
tarri. Haatik, hondakinak birzi-
klatzen ez dituztenei ere zuzendu 
dizkie hitz batzuk: "Guztion egin-

beharra da sortzen ditugun hon-
dakinak gaika biltzea eta horiek 
dagokien edukiontzietan uztea; 
ez da aitzakiarik birziklapenaren 
alde parte ez hartzeko". Hala, na-
barmendu du hondakinen gaika-
ko bilketa zerbitzua hobetzeko 
ahaleginean jarraituko duela 
udalak. 

Arestian aipatu bezala, honda-
kinen gaikako bilketa izango da 
egitasmoaren aurtengo fokua, 
baina, bereziki bi edukiontziren 
erabileran egin nahi du indarra 
Artelatzek: horian eta marroian. 

Aurtengo Aste Berdearen ba-
rruan, informazio puntuak izan-
go direla iragarri dute. Horietan 
zalantza guztiak argitu ahal izan-
go dituzte herritarrek, eta, gaine-
ra, hala nahi duenak bere landa-
reak ongarritzeko konposta eraman 
ahal izango du etxera. Horren 
gaineko informazio osoa www.
txintxarri.eus atarian kontsulta 
dezakezue. 

Txintxarri
Zaintza sistema "sendo eta bi-
dezko bat" eraikitzeko asmoz, 
lanketa sakon bat aurrera eraman 
du Lasarte-Oriako EH Bilduk. 
"Gaur egungo gabeziei aurre 
egitea eta etorkizuneko erronkei 
heltzea" dira udal talde horren 
helburuak. 

Aipatu proposamen horretan 
jaso dituzten neurri zehatzetako 
batzuk hauek dira: zaintza ere-
dua birpentsatzeko prozesu par-
te hartzailea abiaraztea, herri-
tarren, sektoreko profesionalen 
eta eragileen inplikazioarekin, 

udal aurrekontuetan 20.000 eu-
roko diru partida gordeta; ba-
kardade ez desiratuari aurre 
egiteko, gizarte dinamizatzaile 
bat kontratatzea, auzo zaintza 
eta boluntario sareak sortzeko 
helburuarekin; desgaitasun eta 
mendekotasun egoeran dauden 
pertsonen arreta hobetzea: etxez 
etxeko laguntza zerbitzua indar-
tu, langileen lan baldintzak ho-
betu eta zahartze aktiboa sus-
tatzeko programak garatuta; eta 
bazterkeriari nahiz babesgabe-
tasunari aurre egiteko neurriak 
hartzea, besteak beste, harrera 

bulego integrala sortzea, errol-
da soziala eta harrera protoko-
loak ezartzea eta haurrei zuzen-
dutako programak sendotzea.

EH Bilduko kideek azpima-
rratu dute "erronka handiak" 
dituela aurretik udalerriak eta 

"zaintzaren esparruan eragiteko 
ahalmena" badutela udalek, bai-
ta Lasarte-Oriakoak ere. Nora-
bide horretan, alderdi politiko 
horrek lanean jarraituko du 
"herritarren ongizatea erdigu-
nean jartzeko".

Herritarren ongizatea 
"erdigunean" jartzeko lanketa
Besteak beste, zaintza eredua birpentsatzeko prozesu 
partze hartzailea abiaraztea galdegin du EH Bilduk

Mirentxuko hitzaldi aretoan egin dute aurkezpena. LASARTE-ORIAKO EH BILDU

laBUrrEaN

Lasarte-Oriako Sarek 
hilabeteroko ohiturari eutsi 
eta Azken Ostirala aurrera 
eraman zuen maiatzaren 
30ean. Eguraldi txarra 
tarteko, ohiko ibilbidea 
moldatu eta abiapuntuan 
geratu ziren, hau da, Elizatze 
plazan. Etxerat elkartearekin 
adostutako komunikatua 
irakurri eta berriki hil den 
Gloria Rekarte oroitu zuten.

Azken Ostirala egin 
dute Elizatze plazan

Txintxarri
Ikasturte berriari ekin aurre-
tik, agerraldia egin dute La-
sarte-Oriako pentsiodunek. 
Okendo plazan batu dira, eta 
momentuko egoeraren errepa-
soa egin dute. Horren aurretik, 
ordea, Ikusi mendizaleak abes-
tia kantatu dute bertan bildu-
takoek, Xumela koruko kideak 
tarteko. 

Euskal Herriko Pentsiodunen 
Mugimenduak maiatzaren 15ean 
Gasteizen aurrera eramandako 
mobilizazioa ekarri dute gogo-
ra. 145.142 sinadura erregistra-
tu zituzten Euskal Autonomia 
Erkidegoko Parlamentuan, eta 
horri dagokionez, nabarmendu 
dute gutxieneko pentsioak Lan-
bidearteko Gutxieneko Solda-
taren % 100era arte osatuko 
dituen Herri Ekimen Legegi-
learen aldeko sinadura bilketa 
hori "arrakastatsua" izan dela. 
Gaineratu dute orduko mobi-
lizazio hura "aurrekaririk ga-
beko mobilizazio soziala" izan 

zela. Ekimen hori posible egin 
zutenak gogoan izan dituzte: 
"Gaur hemen zaudeten eta he-
rriz herri aritu diren EHPMko 
pertsona askoz gehiagoren la-
nari esker". Hala, Herri Ekimen 
Legegilearen aldeko bozka eman 

duten guztiak zoriondu dituz-
te. 

Helburua lortzeke
Pentsiodunek ohartarazi dute 
eurek egin beharrekoa egin du-
tela, baina oraindik ez dutela 

helburua lortu; "Orain EAEko 
Legebiltzarrari dagokio Herri 
Ekimen Legegilea aintzat hartzea 
bertako osoko bilkuran eztabai-
datu eta bozka dadin. Ez dago 
beste aukerarik, ezta hori era-
gozten duen inolako arrazoirik, 
ez eskumen alorrekorik, ez eko-
nomikorik". 

Gauzak horrela, EAEko go-
bernuari eta parlamentuari 
eskatu diete "kontsekuenteak" 
izateko, euskal gizarte "justu 
eta bidezkoa eraikitzea, genero 
ekitatean eta aberastasunaren 
banaketa bidezkoan oinarrituta". 

Agerraldia amaitu aurretik 
gogorarazi dute 2018an euren 
mobilizazio masiboei esker pen-
tsioen errebalorizazioa KPIaren 
arabera eguneratzea lortu zu-
tela, eta aurten gutxieneko pen-
tsioa eta Lanbidearteko Gutxie-
neko Soldatarekin parekatzea 
eskuratuko dutela.

Hasi bezala, kantuan amaitu 
dute deialdia. Anje Duhalderen 
Autodeterminatzen eta Pirritx, 
Porrotx eta Maromototsen Epoi 
itai tai ye abestu dituzte; azken 
hori dantzatu ere bai. 

Irailean berrekingo diete he-
rriko pentsiodunek ikasturte 
berriko lanei.

Okendo plazan agerraldi alaia aurrera eraman dute herriko pentsiodunek. TXINTXARRI

Ikasturteko azken 
agerraldia, pentsiodunek
Okendo plazan elkartu dira herriko pentsionistak, eta gaur arte urratutako bidearen 
berri eman diete herritarrei. aldarrikapenari giro alaia eman dio Xumela koruak; hiru 
abesti kantatu eta dantzatu dituzte deialdiarekin bat egin dutenek

EHPMAREKIN BATERA 
EMANDAKO AZKEN 
URRATSAK 
GOGORARAZI DIZKIETE 
HERRITARREI

Txintxarri
Lasarte-Oriako Udalak eta Ater-
pea Merkatari, Ostalari eta Zer-
bitzuen Elkarteak tokiko mer-
kataritza sustatzeko konpromi-
so bateratua berritu dute; 2025eko 
lankidetza hitzarmena sinatu 
dute berriki. Agustin Valdivia 
alkateak eta aipatu merkatarien 
elkarteko lehendakari Mabel 
Pedreirak sinatu dute akordioa; 
ondoan izan dituzte Sozioekono-
mia zinegotzia, Nuria Fernandez, 
eta elkarteko zuzendaritza ba-
tzordeko beste bi kide ere: Ana 
Laureano eta Mari Mar Pala-
cios. Guztira, 44.891 euroko au-
rrekontua aurreikusi du Aterpeak 
kanpaina guztietarako, eta hori 
25.000 eurorekin lagunduko du 
udalak. 

Hitzarmena 2025eko abendua-
ren 31ra arte egongo da indarrean, 
eta merkataritza dinamizatzeko 
hamar ekintza espezifiko barne 
hartuko ditu. Informazio osoa, 
www.txintxarri.eus atarian. 

Lankidetza 
hitzarmena, 
udalak eta 
merkatariek
Udalak 25.000 eurorekin 
lagunduko du aterpea 
merkatarien elkartearen 
jarduna

Buruntzaldea
Hizkuntza ohiturei astindu bat 
emateko mugimendu eta ariketa 
soziala izan da laugarren Eus-
karaldia, Euskal Herri osoa eta, 
jakina, Buruntzaldea eskualdea 
ere hartu duena. Andoain, Asti-
garraga, Hernani, Lasarte-Oria, 
Urnieta eta Usurbilgo milaka 
bizilagunek jantzi dituzte Aho-
bizi nahiz Belarriprest txapak 
eta, norbanako gisa ez ezik, mota 
askotako entitateen parte ere 
izan dira herritarrak. Guztien 
artean, erakutsi dute elkar mu-
gituz egitea posible dela. 

Euskaraldiaren Koordinazio 
Mahai orokorreko kideen esane-
tan, "herritar askok eta askok" 
hausnartu dute hizkuntza ohi-
turen bueltan eta "izugarria izan 
da ariketak izan duen mugimen-
dua". Horri horrela izanagatik, 
Lasarte-Oriako Euskaraldiaren 
Koordinazio Gunea osatu duten 
eragileetako ordezkariek ez er-
laxatzeko eta maiatzaren 15etik 
25era egindako lana urte osoan 
zehar aurrera eramateko deia 
egin dute: "Bosgarren edizioari 
ekiteko itxaron gabe, benetako 
Euskaraldia jada hasi dela gogo-

rarazi nahi dugu". Hori horrela 
izanik, 11 egun horietan hartu-
tako rolei eusteko eta euskara-
rekiko jarrera positiboa izaten 
jarraitzea galdegin diete parte 
hartzaileei. Buruntzaldeko uda-
lerri horretan 1.325 Ahobizi eta 
Belarriprest eta 70 entitate izan 
dira. "Anitzak izan dira taldeak 
eta bakoitzak beretik ekarpena 
egin dutenak". Euskal Herri 
osoan, berriz, 450 herri edota 
hirik izena eman dute eta orota-
ra 135.000 lagunek baino gehiagok 
izena eman dute arestian aipa-
tutako rol horietan. 

Laugarren edizioa amaitu den 
honetan, ariketan zehar aldatu-

tako ohiturak eta eskuratutako 
tresnak praktikan jartzen jarrai-
tzeko deiarekin batera, Euska-
raldian bizitakoa www.euskaral-
dia.eus atari digitalean parteka-
tzeko eskatu dute mahai oroko-
rreko kideek eta baita Lasar-
te-Oriako koordinazio guneko 
ordezkariek ere, beraien kasuan, 
udalaren webguneko atal berezian 
(https://www.lasarte-oria.eus/
eu/euskaraldia).

Aipatu atal berezi horretan 
daude ikusgai aurtengo Euska-
raldiko aurrekari nabarmenena 
izan den bideo laburren lehiake-
tara lasarteoriatarrek aurkeztu-
tako ikus-entzunezkoak. Guztira 

25 izan ziren, hiru kategoriatan: 
bakarka edo binaka, familian eta 
taldeka. Merezi du Euskaraldian 
parte hartzea lelopean, partaideek 
egoera desberdinak irudikatu 
zituzten eta minutu bat baino 
gutxiagoko lan original eta ko-
loretsuak bidali zituzten. Azpiko 
koadroan dituzue kategoria ba-
koitzeko bi irabazleak, hau da, 
bozkatuenaren eta epaimahaia-
ren sariak etxeratu zituztenak. 

Euskaraldia bukatu berritan 
parte hartu zuten herritar eta 
entitateetako kide batzuen testi-
gantzak jaso zituzten Lasarte-Oria-
ko koordinazio gunekoek. Texas 
Lasartearra futbol klubeko ordez-

kari Iker Sarasolak azpimarratu 
du urrats txiki bat handia izan 
daitekeela eragile horren euskal-
duntze prozesuan. Amali jolas 
dendako jabe Haizea Sarasolak 
adierazi du "sorpresaren bat edo 

Benetako Euskaraldia 
hasi da honezkero
“izugarria izan da ariketak sortu duen mugimendua”. Hala adierazi du Euskaraldiaren Koordinazio Mahaiak 
maiatzaren 15etik 25era milaka euskal herritarrek eginiko ahalegin kolektiboak izandako eraginaz, epealdi  
hori igaro berritan. Halaxe izan da lasarte-Orian ere eta bultzada horri eutsi nahi diote aurrerantzean

BURUNTZALDEAN 
NABARIA IZAN DA 
AURTENGO 
EUSKARALDIAK IZAN 
DUEN ATXIKIMENDUA

Maiatzaren 15ean, hasiera ekitaldi jendetsu                               bat egin zuten Lasarte-Oriako Okendo plazan, hizkuntza ohiturak astintzeari ekiteko. tXiNtXarri

LASARTE-ORIAN  
1.325 AHOBIZIK ZEIN 
BELARRIPRESTEK  
ETA 70 ENTITATEK  
PARTE HARTU DUTE

Bideo guztiak ikusgai 
daude Lasarte-Oriako 
Udalaren webgunean
Hiru kategoriatan 25 ikus-
entzunezko aurkeztu zituzten 
parte hartzaileek: bakarka edo 
binaka, familian edota taldeka. 
Sariak maiatzaren 15eko hasiera 
ekitaldian banatu zituzten.

Bideo 
lehiaketako 
irabazleak

Banaka/binaka Familia Taldea

beste" hartu zuela maiatzeko egun 
horietan, euskaraz zekitela uste 
ez zuen zenbaitek hizkuntza ho-
rretan hitz egin ziotelako.

Muntteri AEK euskaltegian ari 
dira ikasten Angel Nos eta Iraia 
Cubillo. Aurrenekoa "eroso" sen-
titu da Belarriprest izaten eta 
ingurukoei eskatu die euskaraz 
hitz egiteko berari. Gainera, lehen 
aipatutako bideo lehiaketan par-
te hartu zuen ikaskide batzuekin. 

Bigarrengoarentzat "espero baino 
eragin gehiago" izan du Euskaral-
diak eta gustatu zitzaion ohi bai-
no pertsona gehiagok euskaraz 
hitz egitea berari, txapa jantzita 
zeramala jabetu zirenetan.

Balorazio "sakonagoa"
Euskaraldiaren Koordinazio 
Mahaiak balorazio sakonago eta 
zehatzagoa egin nahi du. Horre-
tarako, askotariko eragileekin 

hartuemanetan jartzeko asmoa 
dute. Garrantzitsutzat jotzen 
dute ahobizi eta belarriprest 
guztien bizipenak jasotzea. Horrez 
gain, bosgarren edizioa "are ho-
beagoa" izan dadin, entitate, 
eragile eta herri batzordeekin 
sakondu nahi dute hamaika egu-
notako ariketa kolektiboak izan-
dako eraginaz. Aintzat hartzekoa 
izango da Buruntzaldeko herrie-
tan jazotakoa ere.

Maiatzaren 15ean, hasiera ekitaldi jendetsu                               bat egin zuten Lasarte-Oriako Okendo plazan, hizkuntza ohiturak astintzeari ekiteko. tXiNtXarri

Iker Sarasola, Michelinen. tXiNtXarri

Iker Sarasola, Texas 
Lasartearrako kidea
"Batez ere futbol eskolako 
gaztetxoekin egin genuen 
lanketa, balioko digu gure kluba 
euskalduntzen jarraitzeko. 
Erdaldunduta dago herria eta 
jendea euskarara erakartzea 
lorpen handia izango da".

Angel Nos, euskaltegian. tXiNtXarri

Angel Nos, euskara ikaslea
"Euskara gehiago erabiltzen 
saiatuko naiz: etxean, 
lagunartean, dendetan… 
Egunero zerbait irakurtzen 
saiatuko naiz, gainera. Jendea 
dago hizkuntza ezagutu bai 
baina erabiltzen ez duena eta 
pena ematen dit horrek".

Haizea Sarasola, dendan. tXiNtXarri

Haizea Sarasola, Amali 
dendaren jabea
"Nik uste baino eragin 
handiagoa izan duela esango 
nuke, inguruko jendeak parte 
hartu du eta entitate gisa ere 
izan gara batzuk animatu 
garenak. Gainera, haurrek  
ere landu dute gaia eskolan".

Iraia Cubillo, euskaltegian. tXiNtXarri

Iraia Cubillo, euskara 
ikaslea
"Euskaraz hitz egitea eta 
entzutea izan da erronka, nire 
ingurukoek ez dute hizkuntza 
horretan hitz egiten. 11 egun 
horietan txaparik ez zuten 
herritarrak gehiago saiatu 
direla iruditu zait". 

Parte hartzaileen lekukotzak

Iñigo Gonzalez Sarobe / Txintxarri
Goizeko bederatzietatik arratsal-
deko zortzietara arte maila han-
diko norgehiagoka ugari jokatu 
zituzten Mirentxuko Trinketeko 
binakako bigarren txapelketan 
parte hartu zuten 24 bikoteek. Iaz 
hamasei izan ziren eta horrek 
erakusten du, espero zitekeen 
moduan, sustraitu egin dela eki-
mena herrian eta antolatzaileek 
asmatu dutela herritarrak kirol 
azpiegitura horretara erakartzen.

Ez dute meritu makala izan 
jokalariek, kontuan izanda hiru 
aste soilik izan dituztela txapel-
keta prestatzeko. Ez lehenago 
prestatzen hasi nahi ez zutelako, 
ezin izan dutelako baizik: joan 
den udazkeneko denborale baten 
ondorioz, haizeak teilatuko teila 
bat erauzi zuen eta hilabete asko 
pasa dira udalak arazoa konpon-
du duen arte. Edonola ere, iazko 
data berbera mantendu ahal izan 
dute antolatzaileek eta, esan be-
zala, ikusitako partidak ikusita, 
ez zen nabaritu entrenatzeko 
denbora horren eskasa izatea.

Eguraldi bikaina lagun, goizean 
goizetik ibili ziren zaleak trin-
ketean eta inguruetan. Partidak 
ikusten, jakina, eta baita kan-
txaren ondoan jarritako postuan 
indarrak hartzen ere, antola-
tzaileek jarritako edariekin eta 
txapelketaren babesleek eman-
dako pintxoekin. Tabernari la-
netan bikain aritu ziren Mikel 
Gonzalez eta Txubi, irribarre 

bana ahoan. Esatari lanetan 
Haritz Esnal aritu zen eta epai-
leak Iker Artetxe, Unai Arruti, 
Iban Vazquez eta Aritz Solano 
izan ziren.  

"Finala", final zortzirenetan
Esan bezala, goizetik jokatu zi-
tuzten partida erakargarri eta 
emozionanteak. Bigarren fasean 
gozatu zuten zaleek aurreneko 
"finalaz", iaz txapeldun izan ziren 
Iker Artetxek eta Mikel Gonzale-
zek jokatu zutenaz, arratsaldeko 
zortziak aldera euren lekukoa 
hartuko zuten Jon Pello Artetxe 
eta Unai Ituarteren aurka. Biga-
rrenek alde majoa hartu zuten 
markagailuan hasi eta berehala, 
0-8. Aurreneko saketik serio eta 
kontzentratuta, egun osoko fron-
tenis onena jokatu zuten. Ia guz-
tia erabakita zegoela zirudienean 

(4-15), 9-0eko partziala sartu zuten 
txapeldunek eta izugarri hurbil-
du ziren.

Ordura artekoak ez zuen balio 
eta beste neurketa bat hasi zen. 
17-21ekoarekin egin zuten euren 
azken sakea baina entzun behar 
izan zituzten aurkarien azken 
sakeko txaloak ere: txapeldunek 
erakutsi zuten zergatik irabazi 
zuten iazko edizioa eta oso gares-
ti saldu zuten euren larrua. 21-22.

Partidaz partida eta kanpora-
ketaz kanporaketa gero eta 
gehiago estutu zen koadroa, final 
handira arte. Artetxe eta Ituar-
te batetik, eta iaz ere finalista 
izan ziren Arruti eta Santxi, 
bestetik. Txapelketako partida 
guztietan egin bezala hasieratik 
hartu zuten alde ederra Artetxek 
eta Ituartek eta maisuki kudea-
tu zuten 22. tantora iritsi arte. 

Aurreneko atsedenaldia eskatu 
zutenean 14-9 ari ziren irabazten 
eta konturatzerako 19-11koa 
ezarri zuten markagailuan. Aur-
kariek ezin izan zuten emaitza 
irauli eta aurreneko partidatik 
merezitako garaipena gogotik 
ospatu zuten txikitako bi lagunek.

Partidak amaituta iritsi zen 
sarien txanda. Txapelketako 
babesle nagusi diren Avenida 
taberna-jatetxeko jabe Yon Mi-
kel Rodriguez eta Etxezarreta 
harategiko langile Roke Etxeza-
rreta kantxara jaitsi eta aurre-
neko lau sailkatuei irabazitakoa 
eman zieten. Laugarrenetik 
aurrenekora, hauek izan ziren 
saridunak: Odriozola-Iñurrita, 

Elizegi-Vazquez, Arruti-Santxi 
eta Artetxe-Ituarte.

Ezin aurrera egin
Modalitatez aldatuta, Lasarte-Oria-
ko taldeak ezin izan du Aia ga-
raitu Herriarteko Gomazko pala 
txapelketan.

Ez zuen lan erraza herriko tal-
deak etxean 0-3 galdu ostean, Aian 
jokatu behar zuten jardunaldia 
eta puntu bakarra lortu ahal izan 
zuten Lasarte-Oriako ordezkariek, 
Julen San Miguel banakakoan 
9-20 gailendu zen. Bikotekako eta 
zazpira arteko lehietan, aldiz, 20-8 
eta 20-15 izan zen garaile Aia, 
hurrenez hurren. Beraz, txapel-
ketatik kanpo geratu da.

Txapelketan parte hartu zuten bikoteek, garaileak barne, talde argazkia egin zuten lehia amaitzean. TXINTXARRI

Artetxe eta Ituarte, 
trinketean txapeldun
Ekimen, enpresa, txapelketa... bat sortzea baino zailagoa izaten omen da egonkortzea eta 
hori lortu dute Mirentxuko trinketea biziberritzeko lanean ari diren gazteek. Binakako 
lehiaketaren bigarren edizioa jokatu dute berriki eta arrakastatsua izan da

FUTBOLA
JOSE MARTIJA TORNEOA

Jose Martija VII. torneoa 
lehiatuko da.
Larunbata. Egun osoa. Michelin kirol gunean.

ARETO FUTBOLA
KADETE MAILA, FINALA

Eguzki Goxokis Goxua - Antiguoko 
KE CLC Suministros Industriales
Larunbata. 11:20. Urnietan

AMAIERA FESTA
Eguzki Areto Futboleko kideek 
denboraldia amaiera festa antolatu 
dute.
Larunbata. Egun osoa. 

SPJ TXAPELKETA
SPJ txapelketako multzoko faseko 
neurketak jokatuko dira
Ostiraletik igandera. Michelin kirol 
gunean/Maialen Chourraut kirol. 

PILOTA
ERREMONTEA

Erremontari Herriz Herri 
proiektuko partidak jokatuko dira:
Gurrutxaga/Aiestaran VI - 
Susperregi/Apezetxea

Ansa II/ Juanenea -Ezkurra 
II-Azpiroz
Ostirala. 19:00. Michelingo pilotalekuan.

SANTA ANA PALA TX.
Santa Ana Pala txapelketa jokatzen 
ari dira hamalau bikote.
Asteartea eta osteguna. 18:30. Loidibarren pil.

IGERIKETA
GIPUZKOAKO TXAPELKETA

Buruntzaldea IKTko igerilariek adin 
arteko zein infantil mailako 
Gipuzkoako txapelketak lehiatuko 
dituzte.
Larunbata eta igandea. Usabal kirol., Tolosan.

PIRAGUISMOA
MUNDUKO KOPA

Maialen Chourrautek Munduko 
Kopako bigarren jardunaldiari 
aurre egingo dio.
Ostiraletik igandera. Paue, Frantzian.

HIPODROMOA
UDAKO DENBORALDIA

Udako denboraldiko hirugarren 
jardunaldia jokatuko da.
Asteazkena 18. 17:30. Hipodromoa, Donostian.

astEBUrUKO HitZOrDUaK

Oria mendi enpresak Erremontari Herriz 
Herri proiektua jarri du martxan. Horren 
bitartez, Euskal Herriko hamabi herritan 
erremonte neurketetaz gozatu ahalko dute. 
Lasarte-Oria da aukeratuetako herrietako bat 
eta gaur, hilaren 13an, erremonte jaialdia 
jokatuko da lehenengoz gure herrian. 
Hitzordua, 19:00etan, Michelin kirol guneko 
pilotalekuan.

Lehen norgehiagokan Gurrutxaga-Aiestaran 
VI eta Susperregi-Apezetxea izango dira aurrez 

aurre. Bigarrenean, aldiz, Ansa II-Juanenea eta 
Ezkurra II -Azpiroz bikoak izango dira lehian.

Antolatzaileek eta udal ordezkariek herritar 
guztiei jaialdira hurbiltzeko gonbita egin diete 
sarrera doakoa izango baita.

Horrez gain, ohartarazpen bat ere egin 
dute, pilotalekuko ohiko sarrera itxia 
dagoenez, herritarrek kirol guneko sarrera 
nagusitik igaro beharko dira eta pilotalekura 
iristeko jarriko diren seinaleak jarraitu 
beharko dituzte kantxara iristeko.

Erremonte jaialdia, Lasarte-Orian lehenengoz 

Erremonte jaialdiko aurkezpeneko irudia. TXINTXARRI

A MANSO

Aitor Manso, Ibardinen bigarren
Ibardingo igoera proba lehiatu zuten hilaren 7an, Beran (Nafarroa). 52 
gidari bildu ziren Nafarroako Mendi Igoeren txapelketarako puntuagarria 
zen lasterketan, horien artean, Aitor Manso herritarra. Lasarteoriatarrak 
arazoak izan zituen bere BRC B49 ibilgailua egokitzeko eta trakzio arazoak 
izan zituen entrenamendu zein erlojupeko bi igoeretan. Hala ere, markak 
ontzen joan zen eta azken saioan lehen sailkatu zen (02.54,107). Ez zen 
nahikoa izan garaipena eskuratzeko, ordea; lehen igoeran Arnaud 
Dardansek 02.52,105 egin eta txapela jantzi zuen. Lehiaketa aztertuta, 
Manso pozarren dago egindako lanarekin.

Lierni Apaolaza Urdanpileta
Texas Lasartearra CF II. Nesken 
Alebinen Txapelketa egin dute 
berriki Michelingo kirol gunean. 
Etxeko taldeaz gain, Texas La-
sartearra CF, alebin kategoria-
ko beste zazpi klubek parte 
hartu dute: Intxaurdi, Real So-

ciedad, Goierri Gorri, Aiztondo, 
Urnieta, Tolosa eta Touring. 

Lehia goizeko hamarretan 
hasi da. Michelingo zelaia bitan 
banatuta, bi partida jokatu 
dira, aldi berean. 20 minutuko 
norgehiagoka biziak izan dira 
jokalari gazteak gustura aritu 

baitira jolasean. Senideak ber-
detik at eta ekipoko kideak 
bandatik, animatzaile lanetan 
fin aritu dira denak. Eguraldia 
ona izan delarik, ateri, Texasek 
mokadurik eta edaririk har-
tzeko ipinitako postuan ere 
mugimendu handia izan da. 

Herritarrak ez dira finalerdie-
tara iritsi.

Bazkalorduarekin batera, fi-
nala jokatu dute; Real Sociedad 
Intxaurdiren aurka. Bi taldeak 
dotore aritu dira jokoan. Ala-
baina, donostiarrek irabazi dute: 
hiru eta huts. Norgehiagokaren 
ostean, entrenatzaileek zein jo-
kalariek partidako zenbait jo-
kaldi barre artean komentatu 

dituzte. Jarraian, sarien bana-
ketari ekin diote. Oroigarriak 
banatu aurretik, Angel Rosa 
Texas Lasartearra CFko lehen-
dakariak txapelketan parte har-
tutako guztiei eskerrak eman 
dizkie. Ekipo bakoitzari saria 
emanda, gurasoek argazki mor-
doa egiteko sakelekoak martxan 
jarri dituzte. Horrela amaitu da 
jardunaldia.

Ezkerrean, txapeldunak, kopa jasotzen. Eskuinean, Texas Lasartearra eta Realaren arteko partidako lehia. TXINTXARRI

Real Sociedad, garaile 
alebin nesken lehian
alebin kategoriako zortzi talde lehiatu dira, hilaren 7an, Michelingo Kirol Gunean. 
txapelketa goizean goiz hasi da, eta bazkalorduan, amaitu, txuri-urdinak intxaurdiri 
nagusitu ostean. Zaleak gerturatu dira taldeak animatzera eta giro ederra izan da

Txintxarri
Lasarte-Oriako atleta eta laster-
kariek proba ezberdinei aurre 
egin diete berriki. Herriko ordez-
kariak lehen postuetan sailkatu 
ziren eta dominarik ere jantzi 
zuten.

Pistan, esate baterako, Mari Car-
men Olaso herritarrak kolore ez-
berdinetako lau garaikur eskuratu 
zituen master mailako Euskadiko 
txapelketan, Durangon (Bizkaia). 

Lau proba lehiatu zituen eta 400 
m. (01.38,39) zein 5.000 m. 
(23.12,52) lasterketan garaile izan 
zen 55 urteko mailan eta 800 m. 

(03.24,38) zein 1.500 m. (06.35,13), 
aldiz, bigarren mailara igo zen.

Horrez gain, Ostadar SKTko 
Eider Redondo eta Iraia Alkorta 

Pirinioarteko txapelketan lehiatu 
ziren Gipuzkoako selekzioarekin, 
Donostian. Alkorta 4x100 m. erre-
leboan lehiatu zen eta bigarren 
(49.32) amaitu zuen laukoak las-
terketa. Redondo, ordea, laugarren 
izan zen luzera jauziko proban, 
5,49ko markarekin.

Errepideari dagokionez, Irungo 
Milia 5K Salto Foundation proba 
lehiatu zen hilaren 8an. Bost kilo-
metro probako Euskadiko txapel-
keta egon zen jokoan federatuentzat. 
Ostadar SKTko Sergio Ramirezek 
16.58 egin zuen helmugan eta Ola-
so emakumeen artean bederatzi-
garren postuan sailkatu zen, 22.45.

Ordu batzuk lehenago, Donos-
tiako Binter Nightrun lasterke-
tako 10k eta 5k proban ere izan 
ziren lasarteoriatarrak korrika. 
Proba luzean, Julen Ormazabal 
herritarra lehen hamarren artean 
izan zen, 36.05ko markarekin. 

Olaso, dominak soinean. MC OLASO

Lasarte-Oriako atleta eta 
korrikalariak, lehiaz lehia
Mari Carmen Olaso herritarrak lau domina lortu ditu 
master mailako Euskadiko txapelketan

VIII. Jose Martija torneoak 
txanda hartuko dio alebin 
nesken txapelketari, hilaren 
14an.  Los Chicos de Martija 
taldeak antolatutako lehiaketan, 
lehen urteko hamabi alebin 
talde batuko dira Michelin kirol 
gunean. Herriko Ostadar SKT 
zein Texas Lasartearra CFko 
harrobiko taldeez gain, 
Antiguoko KE, Añorga KE, 
Euskalduna KE, Real Sociedad 
SAD, CD Vasconia, Billabona 
KE, Sanse, ReaL Union, Real 
Racing Club eta Martutene KE 
klubetako ordezkariak izango dira nor baino nor saria eskuratzeko.

Taldeak hiru multzotan banatuko dira eta goizean zehar, itzuli 
bateko multzoko fasea jokatuko dute.  

Lehen eta bigarren sailkatuek zein hirugarren postuan geratzen 
diren bi talde onenek Champions Leaguea jokatuko dute 
arratsaldean; gainerakoek, Europa Leaguea. Kanporaketa sistema 
bitartez fase bakoitzeko irabazlea erabakiko da.

Antolatzaileek herritarrak gonbidatzen dituzte kirol gunera 
hurbildu eta taldea animatzera, baita arratsaldean egingo den 
zozketan parte hartzera ere.

Iazko neurketetako bat. TXINTXARRI

Martijaren oroimenezkoa, hilaren 14an

Txintxarri
Arrauneko zaletuek bi hitzordu 
garrantzitsu gozatu ahal izan 
dituzte hilaren 7an eta 8an. Le-
gution (Araba) Aulki mugikorreko 
Euskadiko txapelketa jokatu zuten, 
hilaren 7an. Bi probetan herritarrak 
izan ziren podiumean.

Jubenil mailako 2x lehian bi 
lasarteoriatar izan ziren nor 

baino nor; Nahia Goenaga he-
rritarra (Donostia Arraun La-
gunak) eta Enara Arruti (Ur 
Kirolak). Goenagak bigarren 
postua eskuratu zuen Ane Villa-
garciarekin batera (08.56,36); Arru-
ti, aldiz, laugarren izan zen Cruz 
Intza Elizasu lagun zuela (09.26,49).

PR2 mailan ere izan zen sari-
rik, Eneko Mendizabal (Ur Ki-

rolak) herritarrak bigarren 
amaitu zuen lehia (11.02,80) 

Traineruetan ere, bigarren
Hurrengo egunean, Bermeora 
(Bizkaia) egin zuen bidaia Goe-
naga herritarrak; Donostia 
Arraun Lagunak taldeak trai-
neruen Euskadiko txapelketa 
lehiatu baitzuen. Lurretik ani-
matu zuen Lugañene arraunla-
ri gazteak, baina brankan Aiora 
Belartieta herritarra izan zen 
borrokan.

Bigarren txandan, lehia estua 
izan zuten Tolosaldearekin. Ha-
sieratik aurre hartu zuten bi 
ontziek eta ziabogara pareko 

iritsi ziren. Bigarren luzean 
Tolosaldeak aldea hartuko zue-
la zirudien arren, azken metroe-
tan Lugañene parean jartzea 
lortu zuen. Tolosarrek ez zuten 

amore emango, ordea eta azken 
ahalegina eginez bandera esku-
ratu zuten. Donostia Arraun 
Lagunak bigarren izan zen 78 
ehunekotara. 

Txintxarri
Hilaren 7an, Maialen Chourraut 
kiroldegiko igerilekuan berdin-
tasuna oinarri duen 34. Lasar-
te-Oria Saria. Pertsonen Saria 
lehiatu zuten. 

Proba antolatu zuen Burun-
tzaldea IKTko kideez gain, Haz-
parneko Elkar 64, Calahorrako 
Nassica, Gasteizko Urgain eta 
CN Izarraitz, Hernani KE, Or-
dizia KE, Igartza KE, Atletico 
San Sebastian, Easwim eta Za-
rautz Balea IK taldeko ordezka-
riak izan ziren igerian.

Adin, sexu edo gaitasunak 
kontuan izan gabe talde ezber-
dinetako ordezkariak estilo eta 
saio ezberdinetan nor baino nor 
aritu ziren igerian. Guztiak bi-
kain aritu ziren eta amaieran 
australiar probaz ere gozatu 
zuten.

Sailkapena egiteko maila ba-
koitzeko puntuazio taula kontuan 

izan zen eta horren arabera, 
etxean lehiatu zen Iker Goros-
teguik eraman zuen txapela.

Saria Buruntzaldea IKTko 
hainbat kirolarientzat denbo-
raldiko azkena izan zen. Baina 
beste batzuek txapelketa garran-
tzitsuei egingo diete aurre hu-
rrengo asteetan, Gipuzkoako 
zein Euskadiko txapelketei.

'Lasarte-Oria Saria. Pertsonen saria' probako podiuma. BURUNTZALDEA IKT

Iker Gorosteguirentzat, 
Lasarte-Oria saria
Buruntzaldea iKtk antolatuta 'lasarte-Oria saria. Pertsonen saria' lehiatu dute. Giro 
ederrean, parte hartzaileek euren onena eman dute uretan proba ezberdinetan. 
Puntuazioaren arabera, igeriketa taldeko lau kide izan dira sailkapeneko lehen postuetan

Beroa, nagusi Hipodromoko 
Udako bigarren jardunaldian
tXiNtXarri aldizkariak jardunaldiko lehen saria 
babestu du; 'Villalba'-Janaçek bikoak irabazi du 

Txintxarri
Euria iragarria zegoen arren, 
beroa, Janaçek eta Arizkorreta 
izan ziren protagonista hilaren 
11n, Donostiako Hipodromoan.

Jardunaldia TXINTXARRI 
aldizkaria sariak ireki zuen eta 
zaletuek zuzenguneko azken 200 
metroetan erabakitako lehia 
estuez gozatu zuten bost laster-
ketetan. Ikus garaileak beheko 
taulan. TXINTXARRI saria banatzen. J. ZATARAIN

Zilarrezko arraunlariak, traineru 
zein aulki mugikor txapelketetan
Herria ordezkatu duten Nahia Goenaga, Enara arruti  
eta Eneko Mendizabalek lan bikaina egin dute 

Donostia Arraun Lagunak, Goenaga eta Mendizabal, podiumetan. BERMEOKO UDALA/UR KIROLAK

Eguzki Areto Futbol taldeak 
denboraldiari agur esango dio, 
hilaren 14an. Egun osoko egita-
raua antolatu du taldeak. 

Goizean, 09:30ean, Jalgunere-
kin neurketa Michelin kirol 
gunean, eguerdian poteoa ba-
besle diren tabernetan eta baz-
karia, bingoa zein Mar Mac 
DJaren saioa Loidibarren pilo-
talekuan... aspertzeko astirik ez 
dute izango.

Eta horren barruan kokatu 
dute, kadete mailako Gipuzkoa-
ko txapelketako finala. Eguzki 
Goxokis Goxuak Antiguoko KE 
CLC Suministros Industriales 
izango du aurrez aurre, 11:20ean, 
Urnietan.

SPJ txapelketa
Bestalde, SPJ txapelketa hasiko 
da hilaren 13an. 24 taldek izena 
eman dute eta multzoen fasea 
lehiatuko dute lehenik. Txapel-
ketaren sare sozialetan argita-
ratu dira norgehiagoken ordu-
tegi zehatzak.

Eguzki AFk kadeteen 
finala eta amaiera 
festa izango duIgerilekuko denboraldia 

oraindik amaitu ez den 
arren, itsas zeharkaldiak 
hasi dira. 83. igeriketa 
zeharkaldia lehiatu zuten 
hilaren 7an, Gorlizen 
(Bizkaia) eta Jurgi 
Sukuntza herritarra 
podiumeko gorenera igo 
zen 1.500 metroko proban. 
Herriko igerilari gazteak 
20.03 behar izan zituen 
ibilbidea egiteko.

Sukuntza, 
Gorlizen garaile

'Lasarte-Oria Saria. Pertsonen saria' podiuma
1.- Iker Gorostegui (Buruntzaldea IKT) - 575 p. - 200 m. libre
2.- Miren Sarobe (Buruntzaldea IKT) - 555 - 100 m. libre
3.- Alatz Bazterra (Elkar 64) - 537 p. - 100 m. libre
4.- Oihan Matute (Buruntzaldea IKT) - 518 p. - 200 m. estilo
4.- Ibon Elola (Buruntzaldea IKT) - 518 p.- 200 m. libre

1.- TXINTXARRI aldizkaria saria 
‘Villalba’/V. Janaçek

2.- A galopar saria 
‘Magical Beat’/V. Janaçek

3.- Zaldilasterketak.eus saria 
‘Genil’/R. Sousa

4.- Todoturf saria  
‘Guerreira’/J. Gelabert

5.- Black Type Magazine saria 
‘Beria’/C. Perez

KOMiKia

ZOriON aGUrraK

Iker
Trinketeko kantxa 
barruan nahiz 
kanpoan, txapeldun! 
Eta ekarri diguzun 
patata tortilla jan eta 
gero... Sorgin 
Jaietako txapelketan 
ere bai, laster! 
Zorionak, Ttakuneko 
lankideen partetik.

Amets
Zorionak! Ekainaren 
12an 8 urte bete dituzu. 
Oso ondo ospatu dugu 
denok, familian. Segi 
horrelakoa izaten eta 
futbolean hain ondo 
jokatzen. Txokolatezko 8 
muxu eta besarkada 
erraldoi bat familia 
osoaren partez.

sUDOKUa

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OstEGUNEKO 16:00aK 
artE JasOKO DitUGU

OSTIRALA, 13  DE MIGUEL

LARUNBATA, 14  ORUE

IGANDEA, 15   ORUE

ASTELEHENA, 16  LASA

ASTEARTEA, 17  GIL

ASTEAZKENA, 18  ACHA-ORBEA

OSTEGUNA, 19  KNIESE

'URTE OSOKO GUARDIAK' 
Informazio gehiago www.cofgipuzkoa.
com webgunean eskuragarri.

GUarDiaKO 
FarMaZiaK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia:  Elkano kalea 9 behea, 
Hernani. 943-55 20 87

tElEFONOaK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Bigarren eskuko liburuen azoka, Oriarte 
Larrekoetxen
Ikasturtean zehar erabilitako materiala berrerabiltzeko asmoz 
feria egingo dute Oriarte Larrekoetxe eraikinean, hilaren 19an, 
ostegunarekin, 16:00etatik 18:00etara. Salduko dutena bezperan 
jasoko dute, ikastetxe horretan bertan, ordu berean. Azkenik, 
dirua jasotzeko eguna hilaren 20a izango da, 16:00etatik 17:30era.

'Sokadantza' prestatzeko entseguak
Urtero legez, ekainaren 23ko gaua berezia izango da Lasarte-
Orian, herriko eragileek eta udal ordezkariek San Joan bezpera 
ospatuko dutelako. Besteak beste, Erketz Euskal Dantza Taldeko 
kideek parte hartuko dute jarduera horretan, Sokadantza 
dantzatuta. Dantzariek gogorarazi dute ekimen irekia dela eta 
edonork parte har dezakeela, baita prestaketa entseguetan ere. 
Asteartero egiten dituzte Garaikoetxea-Landaberri ikastetxean, 
19:00etatik aurrera.

OHarraK

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Zaldua eta 
Lierni Apaolaza Urdanpileta.

Publizitatea
Irati Zatarain.

Laguntzaileak
Gorka Lasa, Asier Odriozola, 
Gorka Alvarez, Jexux 
Artetxe, Maitane Rebe, Julen 
Basterra, Lierni Rekondo eta 
Aizpea Amas.

Banatzaileak:
Xuban Urdalleta, Nora 
Navarro, Udane Guisado, 
June Santos eta Iñigo 
Ibarburu.

 

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.
Lege Gordailua: SS-513/93
ISSN: 1134-0053
Tirada: 8.300 ale

WWW.TXINTXARRI.EUS

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak 
dei dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

ERRENTAN HARTU
Herri erdigunean garaje bat alokairuan 
hartzeko prest nago. Harremanetara-
ko zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

ERRENTAN EMAN
Apartamentu bat alokatzen dut Lan-
detan (Vieux-Boucau). Urte guztira-
ko edo udan zein Aste Santuan: 688 
66 79 82.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. Interesa duenak dei dezala: 685 
70 44 40 edo 635 20 73 86.

ESKARIA
Etxeko garbiketa lanak egiteko es-
kaintzen naiz. Esperientzia eta in-
formeak ditut. Harremanetarako 
zenbakia, 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetarako, 
613 95 31 26.

Externa moduan lan egiteko prest 
nago, 09:00etatik 16:00etara. Do-
kumentazio guztia eguneratuta dut. 
Harremanetarako, 623 72 00 61.

BESTELAKOAK

HEZKUNTZA
Batxilergoko Bigarren mailako ikaslea 
naiz eta edozein irakasgaietako kla-

se partikularrak emateko prest nago. 
Harremanetarako, 678 17 15 99.

SALEROSKETA
Haritz egurra saltzen dugu, tximinia 
edota ekonomiketarako. Eskatu 
ostean etxera eramateko zerbitzua 
dugu. Harremanetarako zenbakia, 
667 23 23 00.

Karreterako bizikleta, BMC SLR03 
Beltza eta ondo zainduta. 607 49 16 
63 (Aritz).

125 c.c-ko motorra, Piaggio Liberty 
beltza. 2013 urtean matrikulatuta 
eta 21.000 km. 616 43 47 65 (Joxe).

Opel Antara 150cv salgai. 2008. 
urtekoa. Gris koloreko larruzko eser-
leku berogarriekin. Funtzio anitzeko 
txartela.Nabigatzailea pantailan eta 
esku librekoa. Aleazio-hagunak. 
Hurbiltasun-sentsorea. Aire girotua. 
Likidoen aldaketak eginda. Balaz-
ta-pastilla eginak. % 80ko estalkiak. 
Autoa oso ondo dabil eta oso zaba-
la da. 7.000 euro. 672 41 67 61.

Kawasaki Z900 saltzen dut, 2018. 
urtekoa, 17.504km-rekin. Estrak 
ditu, SC ihes-hodia, balazta-heldu-
lekuak, erorketen aurkako gomak, 
direkzio-esekidura eta martxoko 
estalkiak. Dauzkadan serieko gauza 
guztiak motorrarekin batera entre-
gatuko ditut. 6.000 euro. 606 59 90 
64.

BMW X5 4.4.I saltzen dut. 2001. 
urtekoa. 4000 euro. 606599064

aZOKa tXiKia

EsKElaHiriBUsa

OSTIRALA 13
LASARTE-ORIA Emanaldia
Udal Dantza Eskolako ikasleek 
ballet erakustaldia egingo dute.
Kultur etxea, 18:30ean.

LASARTE-ORIA Ospakizuna
Scooter Club Euskadi elkarteak 25. 
aldiz antolatu du motorzaleen rallya 
(Lasarte-Orian egingo duten 11.a 
izango da) eta egitarau zabala 
prestatu du urtemuga berezi hori 
ospatzeko:
    19:00etan, motorzaileei harrera 
eta motorren erakusketa, Donostia 
etorbidean.
    21:30ean, afaria, Santxon.
    22:30ean, gau ibilaldia.
    23:00etan, festa Buenetxea 
kafetegi-tabernan: Irla eta Javi 
Infussion DJen saioak.
Herrian barrena, 19:00etan hasita.

LARUNBATA 14
LASARTE-ORIA Ospakizuna
Scooter Club Euskadi elkarteak 25. 
aldiz antolatu du motorzaleen rallya 
(Lasarte-Orian egingo duten 11.a 
izango da) eta egitarau zabala 
prestatu du urtemuga berezi hori 
ospatzeko:
    10:00etan, motorren erakusketa 
Okendo plazan.
    11:00etan, motorzaleei harrera, 
txalapartariekin, Artizar tabernan. 
Ondoren, pintxo-potea.
    12:00etan, ibilaldia.
    15:00etan, bazkaria, Hernaniko 
Jauregi jatetxean.
    18:30ean, motorren erakusketa, 
Andapa kalean. Jokoak egingo 
dituzte eta garagardoa eskuragarri 
izango dute Genesis tabernan.
    21:30ean, afaria, Buenetxea 
kafetegi-tabernan.
    22:00etan, Vespa TX 200 
motorraren zozketa.
    22:30ean, festa Buenetxea 
kafetegi-tabernan: The Storninos 
eta Los Ragtones-en kontzertuak. 
Ondoren, Rudy Garcia eta Zamorano 
DJen saioak.
Herrian barrena, 10:00etan hasita.

LASARTE-ORIA Ospakizuna
Semblante Andaluz elkarteak 30. 
Rocioko Erromeria ospatuko du. 

Aurreneko eguneko egitaraua hau 
izango da:
    12:00etan, tabernaren irekiera, 
musikaz girotuta.
    13:00etan, erromeriako "haur 
flamenkoenen" hautaketa. 4 eta 13 
urte bitartekoentzat.
    14:00etan, herri dantzaldia.
    14:30ean, herri bazkaria.
    17:00etan, Errenteriatik 
etorritako Concha Rociera koruaren 
emanaldia.
    17:30ean, Gipsy Dance 
modalitatea ikasteko eskola, 
Lourdes Motiñoren eskutik.
    18:00etan, Amaia Gonzalez 
Caballero akademiako Funky 
ikasleen emanaldia.
    18:30ean, runba flamenkoa 
ikasteko saioa, Amaia Gonzalez 
Caballeroren eskutik.
    19:30ean, herri dantzaldia.
    21:00etan, Rumbabel taldearen 
kontzertua.
Atsobakarreko parkea, 12:00etan 
hasita.

IGANDEA 15
LASARTE-ORIA Ospakizuna
Scooter Club Euskadi elkarteak 25. 
aldiz antolatu du motorzaleen rallya 
(Lasarte-Orian egingo duten 11.a 
izango da) eta egitarau zabala 
prestatu du urtemuga berezi hori 
ospatzeko:

    11:15ean, motorzaleen topaketa, 
ZIrkuitu ibilbidean.
    12:00etan, ibilaldia.
    12:30ean, bermuta, Arkupe 
tabernan.
    13:00etan, The Eliam taldearen 
kontzertua, Arkupen.
    14:30ean, bazkaria, Arkupen.
Herrian barrena, 11:15ean hasita.

LASARTE-ORIA Ospakizuna
Semblante Andaluz elkarteak 30. 
Rocioko Erromeria ospatuko du. 
Bigarren eguneko egitaraua hau 
izango da:
    12:00etan, tabernaren irekiera, 
musikaz girotuta.
    12:30ean, meza rozieroa, 
Arantzazuko Ama parrokian. 
Semblante Rociero koruak parte 
hartuko du.
    13:30ean, parrokiatik atera eta 
Atsobakarreko parkera ibilaldia, 
Rocioko ama birjinarekin.
    14:30ean, ohorezko ardoa, 
agintari eta gonbidatuekin.
    15:00etan, herri bazkaria.
    16:30ean, Errenteriatik etorritako 
Aljarafe koruaren emanaldia.
    17:00etan, dantza emanaldiak: 
Embrujo Andaluz, Al Alba, Azahar, 
Azabache eta Duende taldeetako 
dantzariak ariko dira.
    19:00etan, Jakaranda 
emanaldia, Bitan Bat akademiaren 
eskutik.
    19:30ean, herri dantzaldia.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
tel.: 943-37 14 48 / txintxarri@ttakun.eus

LASARTE-ORIA Ospakizuna
Semblante Andaluz elkarteak 30. Rocioko Erromeria aurrera eramango du, 
izen hori daraman ama birjina omentze aldera. Ekimen gehienak 
Atsobakarreko parkean egingo dituzte.
Bihar eta etzi (hilak 14 eta 15), herrian barrena, egun osoan zehar.

    20:00etan, Semblante Rociero 
koruaren emanaldia eta ama 
birjinari agurra.
    21:30ean, festaren amaiera.
Atsobakar, 12:00etan hasita.

ASTEARTEA 17
LASARTE-ORIA Txapelketa
Mahai jokoen torneoa egingo dute 
adinekoen egoitzan.
Biyak Bat, 16:00etan.

LASARTE-ORIA Kontzertua
Udal Musika Eskolako ikasleek 
kurtsoan zehar landutakoa 
erakutsiko dute.
Kultur etxea, 19:00etan.

LASARTE-ORIA Entsegua
San Joan bezperako Sokadantza 
prestatzeko azken saioa egingo 
dute Erketz EDTko kideek.
Garaikoetxea-Landaberri 
ikastetxea, 19:00etan.

LASARTE-ORIA Entsegua
Sorgin Dantza prestatzeko azken-
aurreko saioa egingo dute.
Okendo plaza, 20:00etan. Eguraldi 
txarra egiten badu, Sasoeta LH 
ikastetxeko patio estalian.

ASTEAZKENA 18
LASARTE-ORIA Txapelketa
Mahai jokoen torneoa egingo dute 
adinekoen egoitzan.
Biyak Bat, 16:00etan.

LASARTE-ORIA Kontzertua
Udal Musika Eskolako ikasleek 
kurtsoan zehar landutakoa 
erakutsiko dute.
Kultur etxea, 19:00etan.

OSTEGUNA 19
LASARTE-ORIA Txapelketa
Toka lehiaketa jokatuko dute 
adinekoen egoitzan.
Biyak Bat, 16:00etan.

LASARTE-ORIA Elkarretaratzea
Osasun Publikoaren Aldeko Herri 
Plataformen EAEko Koordinadorak 
deituta, Gipuzkoako manifestazioa 
gure udalerrian egingo dute, bertako 
osasun zentroaren egoera 
"tamalgarria" delako, LOOPA 
plataformako kideek azaldu dutenez.
Elizatze plaza, 18:30ean.

LASARTE-ORIA Entsegua
Sorgin Dantza prestatzeko azken 
saioa egingo dute.

Okendo plaza, 20:00etan. Eguraldi 
txarra egiten badu, Sasoeta LH 
ikastetxeko patio estalian.

OSTIRALA 20
LASARTE-ORIA Kontzertua
Alboka Abesbatzak ikasturte 
amaierako emanaldia egingo du. 
Sarrera doakoa dela jakinarazi dute 
antolatzaileek.
Ama Brigitarren komentua, 
19:30ean.

LARUNBATA 21
LASARTE-ORIA Emanaldia
Erketz Euskal Dantza Taldeak 
ikasturte amaierako ikuskizuna 
egingo du. Sarrera doakoa dela 
jakinarazi dute antolatzaileek.
Okendo plaza, 19:00etan.

IGANDEA 22
LASARTE-ORIA Kontzertua
Ikasturte amaierako kontzertua 
emango du Zero Sette Akordeoi 
Orkestrak. Sarrera doakoa dela 
jakinarazi dute antolatzaileek.
Okendo plaza, 13:00etan.

ASTELEHENA 23
LASARTE-ORIA Ospakizuna
San Joan bezpera ospatuko dute 
herritarrek. Udal korporazioko 
kideak eta Erketz EDTko lagunak 
udaletxe zaharretik abiatuko dira 
21:30ean, Andatza plazarantz. Hara 
iritsitakoan Sokadantza egingo 
dute, Alboka Abesbatza eta Zero 
Sette orkestrak emanaldia egin 
bitartean. Azkenik, 22:00etan, sua 
piztuko dute.
Udaletxe zaharra, 21:30ean.

ASTEARTEA 24
LASARTE-ORIA Erakustaldia
Biyak Bat egoitzako kideek 
gimnastika erakustaldia egingo dute 
senide eta lagunen aurrean.
Maialen Chourraut kiroldegia, 
10:30etik aurrera.

ASTEAZKENA 25
LASARTE-ORIA Sari banaketa
Aurreko egunetan egindako mahai 
jokoetako sariak emango dizkiete 
irabazleei.
Biyak Bat egoitza, 18:00etan.

Txintxarri
Scooter Club Euskadiko kideek 
eta Lasarte-Oriako Udaleko or-
dezkariek irribarretsu aurkeztu 
dute motorzaleen rallya. Ez da 
gutxiagorako, izan ere, motor-
zaleak ekimen hori egiten hasi 
zirenetik 25 urte igaro dira eta 
horrelako urtemugek beti era-
giten dute ilusio berezia anto-
latzaileengan. Aurtengoarekin 
(hilaren 13tik 15era arte) 11 
izango dira Lasarte-Orian au-
rrera eraman dituztenak eta, 
beti bezala, sustatzaileek herri-
tar denak gonbidatu dituzte 
antolatutako jardueretan parte 
hartu eta "zirraragarria" den 
mundu bat ezagutzera. Ohi bezala, Ventanas alcar dendan aurkeztu dute egitasmoa. ISAAC FARRE

Motorzaleen topaketa, 
inoiz baino bereziagoa
Scooter Club Euskadi elkarteak mende laurden darama motorrekiko pasioa duten 
pertsonak elkartzen eta Vespa eta Lambretta marketako ibilgailuekiko pasioa 
sustatzen. Aurtengoarekin, 11 izango dira gidariek Lasarte-Orian egin dituzten rallyak

Gaurtik (hilak 13) etzira arte aurrera eramango dute motorzaleen 
25. rallya. Lasarte-Orian egingo duten 11.a izango da. Egitaraua, 
osorik, 15. orriko agendan duzue.

Hilak 13, ostirala
• 19:00etan, motorzaleei harrera eta motorren erakusketa, 

Donostia etorbidean.
• 21:30ean, pintxo-afaria, Sancho tabernan.
• 22:30ean, motorzaleen gau ibilaldia.
• 23:00etan, festa Buenetxea kafetegi-tabernan: Irla eta Javi 

Infussion DJen zuzeneko emanaldiak.

Hilak 14, larunbata
• 10:00etan, motorren erakusketa, Okendo plazan.
• 11:00etan, harrera ekitaldia, Artizar tabernan.
• 12:00etan, motorzaleen ibilaldia, bazkalordura arte.
• 15:00etan, bazkaria, Jauregi jatetxean.
• 18:30ean, motorren erakusketa, Andapa kalean. 
• 22:00etan, Vespa TX 200 motorraren zozketa.
• 22:30ean, festa Buenetxea kafetegi-tabernan: The Storninos eta 

Los Ragtones taldeen kontzertuak, eta, ondoren, Rudy Garcia eta 
Zamorano DJen saioak.

Hilak 15, igandea
• 11:15ean, motorzaleen topaketa, Zirkuitu ibilbidean.
• 12:00etan, ibilaldia.
• 12:30ean, bermutaren ordua Arkupe tabernan.
• 13:00etan, Thee Eliam taldearen kontzertua, Arkupen.
• 14:30ean, bazkaria Arkupen. 

Rallyaren egitaraua

